
Pripremite se sada da poduzmete putovanje na krilima naučne vizije u prastaru prošlost da istražimo prirodu i identitet džinna. O Kur'anskom konceptu džinna je ukratko bilo diskutovano ranije, u poglavlju 'Život i perspektiva Kur'anskih objava'. Arapski leksikon spominje slijedeće kao moguća značenja riječi džinn. Ona doslovce znači bilo šta što ima uključeno značenje skrovitosti (zatajivanja, skrivanja), povučenosti (osamljenosti, osame, zabitosti) i udaljenosti, što nije vidljivo. Ona isto tako ima suoznaku debelog hlada i tamnih sjenki. Iz tog razloga je riječ 'džennah' (iz istog korijena riječi) korištena u Kur'anu da prikaže džennet, koji će biti pun bašći sa debelim, teškim hladom. Riječ džinn je isto tako prikladna za zmije koje obično ostaju skrivene od običnog pogleda i žive život odijeljen od drugih životinja u pukotinama stijena i rupama zemlje. Ova riječ se nadalje primjenjuje za žene koje se čuvaju odijeljeno i za takve poglavice koji se drže podalje od običnih ljudi. Isto tako se na stanovnike udaljenih, nepristupačnih planina poziva kao na džinne. Odatle, bilo šta što leži izvan dostupa običnog pogleda ili je nevidljivo običnom oku, može prikladno biti opisano ovom riječju.

Ovaj prijedlog je potpuno potkrijepljen usmenom predajom Časnog Poslanika s.a.v.s. u kojoj je on strogo upozorio ljude da ne koriste osušenu balagu ili kosti uginulih životinja da se obrišu nakon obavljanja prirodne potrebe zato što su oni hrana za džinna. Kao što mi sada koristimo toaletni papir, u to vrijeme su ljudi koristili grumen zemlje, kamen ili bilo koji suhi predmet koji im je bio pri ruci da se očiste. Zato sa sigurnošću možemo zaključiti da, ono na što nam je on ukazivao kao džinna nije bilo ništa drugo nego neki nevidljivi organizmi, koji se hrane na truhlim kostima, balagi itd. Zapamtite da pojam bakterije i virusa nije još bio rođen. Ni jedan čovjek nije imao ni najbljeđe zamisli o postojanju ovakvih nevidljivih sitnih stvorenja. Zapanjujuće je da se Časni Poslanik s.a.v.s. pozivao na njih. Arapski jezik mu nije mogao ponuditi bolje prikladan izraz nego što je riječ džinn.

Drugo važno opažanje napravljeno u Časnom Kur'anu je vezano za stvaranje džinna. Oni su opisani kao da su rođeni iz (od) mlaza vatre (iz kosmosa).

A Mi smo stvorili džinne prije toga (stvaranja čovjeka) od mlaza vatre (naris-samum) (sure 15, ajet 27)

Pridjev koji je ovdje korišten da opiše prirodu određene vatre od koje je džinn bio stvoren je samiim, što znači bukteća vatra ili mlaz koji nema dima. Sličnu tvrdnju nalazimo u drugom ajetu:

A Mi smo džinna stvorili od plemena vatre.

(sure 55, ajet 15)

Nakon što smo utvrdili da se ovdje riječ džinn primjenjuje za neke tipove bakterijskih organizama, hajde da ponovo usmjerimo pažnju na gore navedene ajete koji govore o džinnu da je stvoren od vatre. Prvobitni kandidati za primjenu ovih ajeta izgleda da su takvi sičušni organizmi koji crpe energiju za svoje postojanje direktno iz vrućih odsjeva munje – samun – i kosmičke radijacije.

Dikerson se nehotice slaže sa Kur'anskim pogledom kad iznosi svoje opažanje da su najprastariji organizmi:

'...bi živjeli na energiji munje i ultravioletne radijacije...'

Scenario kosmičke radijacije nije posebno spomenut u radu drugih naučnika u njihovom traganju za pred-biološkim organizmima. No oni su takođe potkrijepili ideju da su, koji god su organizmi postojali prije biloške evolucije, morali svoju energiju crpiti direktno od toplote. Od svih kategorija bakterija svrstanim kao najstarije jedino su 'prokaryotes' i 'eukaryotes' bile spomenute od prethodnih generacija naučnika. Međutim, prema Karlu R. Woeseu i njegovim kolegama, pokazalo se da je taj zaključak na brzinu izvučen. On opaža:

'Jednostavno zato što postoje dva tipa ćelija na miskroskopskom nivou ne prizlazi da moraju postojati samo dva tipa na molekularnom nivou.'

Za dobrobit nestručnog čitača (laika) da pojasnimo razliku između dviju bakterija, poznatih kao prokaryotes i eukaryotes, objašnjenu u koliko god je moguće jednostavnijim terminima. Ta razlika se odnosi na prisustvo ili odsustvo jezgra u njima. Prokaryotes tip bakterija, uprkos toga što ima tačno ustanovljenu opnu ćelije, nema razgovjetno (zasebno) jezgro. Eukaryotes u drugu ruku, posjeduje dobro razvijeno jezgro koje zauzima centar svake ćelije.

Smatralo se da su ovo bile jedine dvije prastare forme bakterije koje su izrodile druge i razvile se u organizme na koje se može pozivati kao na pretke života. Međutim, Woese je, juna 1981 godine, u magazinu Scientific American objavio nalaze svog inženjerskog istraživanja, tvrdeći da prabakterija (bakterija iz najstarijeg doba razvoja Zemljine kore), može s pravom biti smatrana kao najranija forma organizama. On i njegove kolege su obavijestili znanstvenu zajednicu da su ovi organizmi bili treći zaseban red koji je prethodio svim drugim. Tako su ovi organizmi ti kojima je data titula najstarijih prethodnika života. Woese i njegovi saradnici nastavljaju da zasipaju strogu evidenciju u ovo otkriće i 'kako led počinje da se topi', po Woeseu:

'Premda mali broj biologičara i dalje osporavaju našu interpretaciju, ideja da prastara bakterija predstavlja odvojeno grupiranje (red) na najvišem stepenu postaje opšte prihvaćena.'

On dalje piše:

'Ovo podrazunijeva da su bakterije koje proizvode metan stare isto koliko i bilo koja druga bakteriska skupina.'

Po Hutchinson Dictionary of Science (Hutkinsonov riječnik znanstvenosti):

'...prabakterije su u srodstvu sa najranijim životnim formama, koje su se pojavile prije oko 4 biliona godina, kad je bilo malo kiseonika u atmosferi Zemlje.'

No autor Genetics a Molecular Approach (Genetika molekularnog pristupa) tvrdi:

'Od 1977. godine pronađeno je sve više razlika između prabakterije i drugih prokaryotes, u tolikoj mjeri da mikrobiolozi sada povlađuju termin archaea (bakterija iz najstarijeg doba razvoja zemljine kore), da istaknu da su ovi organizmi zasebni od bakterije.'

Organizmi na koje se u Kur'anu poziva kao na džinne izgleda da odgovara gornjem opisu. No, premda naučnici ove bakterije jednoglasno opisuju da posjeduju potencijal da svoju energiju crpe iz toplote, one ni od kojeg naučnika osim Dickersona nisu spomenute tako da su prvobitno stvorene direktno kosmičkim zrakama i udarima munje. Ostali, međutim, nastavljaju da razotkrivaju više misterija daljim istraživanjem.

'...u ispodmorskim otvorima, toplim izvorima, Mrtvom moru, i solnim kotlovima, i čak su se prilagodile otpadnim pražnjenjima.'

Na pitanje starine, doduše Woese i njegove kolege nemaju sumnje da su prabakterije prvobitni kandidati za taj naziv. Prema nekim naučnicima one su se mogle istodobno razviti od (iz) nekog nepoznatog roditeljstva (spoja muškog i ženskog pola).

No ovo su stvari koje spadaju izvan domena ove zadaće. Bilo da se druga bakterija razvila iz njih ili nije sporedno je. Ono što je vezano s predmetom diskusije je da sve forme najstarijih bakterija crpe svoju energiju direktno od toplote. Ovo je danak ne male važnosti proglasu Časnog Kur'ana napravljenom prije četrnaest stotina godina:

A džinna smo Mi stvorili prije od mlaza vatre (naris-samum).

(sure 15, ajet 27)

Prema prihvaćenim naučnim studijima, direktna toplota vatre je morala odigrati životnu ulogu u stvaranju i održavanju pre-bioloških organizama (organizama prije živih stvari). Ovo je, zapravo, bio jedini način prenošenja energije za potrošnju za uređene forme postojanja u toku ovog doba. Kako su se ovi organizmi umnožavali u toku svog neometanog razmnožavanja koje traje preko bilon godina, njihova smrt mora da je onečistila okeane dok su se oni raspadali i uskisnuli pretvarajući okeane u praiskonsku supu. O ovome ćemo malo duže diskutovati u narednom poglavlju.                        

